
TALOAK
Aurretik salgai:

 Urratsen eta Keinun salgai daude txartelak.

Urriak 31, larunbata
20:00tan hasita, Kotoi elkarteko lagunen 
laguntzari esker, taloak jateko aukera izango da.

Eta, segidan, Lebi zezen-suzkoa!

Antolatzaileak: Laguntzaileak:

Txistorra, hirugiharra, gazta, txokolatea… 
Etxeberrieta plazan, Kotoi elkartean  
zerbitzatuko dira. 

Aurten ere, 
5 euroko 
prezioan 
salgai

ZenbakiaTA L OA
Andoaingo GAU BELTZA

Urriak 31, larunbata



Urriaren 15ean 
Haurdunaldiko, Jaiotza-
inguruko eta Jaioberritako 
Doluaren Nazioarteko Eguna 
ospatzen da. Egun honen 
helburua da haurdunaldian, 
erditzean edo bizitzako lehen 
egunetan haurtxo baten galera 
jasan duten familien 
errealitatea ikustaraztea, 
baita bizi izan duten 
sufrimendua eta dolu-
prozesua aitortzea ere.

Dolu perinatala esperientzia 
konplexua eta sakona da, eta 
familia bakoitzak modu 
desberdinean bizi du. Hala 
ere, maiz, galerak ez dira 
behar bezala aitortu edo 
ulertu gizartean, eta horrek 
bakardade-sentimendua, 

isiltasuna eta doluaren 
ikusezintasuna areagotu 
ditzake. Horregatik, 
ezinbestekoa da galera horien 
errealitatea ikusgarri egitea 
eta familiek bizi duten mina 
eta dolua legitimo eta 
errespetagarritzat hartzea.

Galdu den haurra familien 
itxaropenen, afektuen, 
harremanen eta etorkizuneko 
proiektuen parte izan da. 
Ondorioz, haren galerak 
eragin emozional, sozial eta 
pertsonal garrantzitsua izan 
dezake. Dolu hori aitortzea, 
errespetatzea eta behar  
bezala laguntzea gizarte 
arduratsu eta zaintzaile  
baten oinarrizko konpromisoa 
da.

Ildo horretan, beharrezkoa 
da dolu perinatalari buruzko 
kontzientzia soziala sustatzea, 
estigma eta tabuak gainditzen 
laguntzea, eta familiek behar 
duten laguntza-sarea 
indartzea. Entzutea, ulermena 
eta hurbiltasuna funtsezko 
elementuak dira prozesu 
horretan.

Era berean, erakunde 
publikoek erantzukizuna dugu 
dolu perinatala ikuspegi 

integral batetik heltzeko, 
osasuna, ongizatea, zaintzak 
eta laguntza emozionala 
uztartuz. Horretarako, 
funtsezkoa da familiei arreta 
egokia, profesionala eta 
pertsonalizatua eskaintzea, 
haien beharretara egokituta 
eta inolako epairik edo 
estigmatizaziorik gabe.

Urriaren 15 honetan, gure 
elkartasuna eta hurbiltasuna 
adierazi nahi dizkiegu galera 
hau bizi izan duten emakume, 
gizon, ama, aita eta familia 
guztiei. Era berean, haien 
bizipenari aitortza egin nahi 
diogu, dolu perinatalaren 
ikusgarritasuna, ulermena eta 
laguntza sustatzeko 
konpromisoa berretsiz.

Haurdunaldiko, Jaiotza-inguruko eta Jaioberritako 
Doluaren Nazioarteko Eguna

andoaingo udala andoain

Adierazpen instituzionala

unai gaztelumendi arandia marrazkilaria

txokotik zabalera

ordezkaritza  
duten lau alderdi 
politikoek  
bat egin zuten 
adierazpenarekin

ALIATUAK:EKOIZLEA:

Babestutako hedabidea

2027rako zerga-ordenantzak 
onartu dira. Urnieta izan zen 
lehena. Aho batez onartu ziren 
EAJ-PNVren, EH Bilduren eta 
PSE-EEren aldeko botoekin. 
Udal zergak eta tasak %3,2ko 
igoera orokorrarekin egunera-
tuko dira, ekaineko KPIari ja-
rraituz. Horrez gain, behar 
handiena duten pertsona eta 
familiei laguntzeko, %50eko 
hobaria aplikatuko da musika-
eskolan, udalekuetan, kiroldegian 
eta hainbat ikastarotan. 

Andoainen talde politikoek 
proposatutako zuzenketa gehie-
nak onartu dituela adierazi du 
Udal Gobernuak. Oro har, %2,9ko 
igoera izango dute tasek eta 
prezio publikoek. Zaborraren 
tasei dagokionez, aldiz, %3,2koa 
izango da igoera.

Lehen aldiz, eta legeak behar-
tzen duena betez, egonaldi tu-
ristikoen gaineko zerga onartu 
da bi udalerrietan.

Tasa eta zerga 
berriak adostu dira  
bi udalerrietan



Gazako egoera oso larria da. 
Bi urteko setioa eta urtebeteko 
ustezko su-etenaren ondoren, 
herritarrak urik, 
osasungintzarik eta eskolarik 
gabe bizi dira.

Hiru urte pasa dira Israelek, 
jasandako erasoa aitzakiatzat 
hartuta, herri palestinarraren 
kontra, aspaldi hasitako 
genozidioa indartu zuenetik.

Su-eten faltsua indarrean 
sartu zenetik ere, urtebete 
igaro da. Israelek bake 
akordioa sistematikoki 
urratzen du. Azken urte 
honetan 1400 gazatar baino 
gehiago hil ditu, horietatik 300 
haurrak. Gosea gerrarako 
arma gisa erabiltzen jarraitzen 
du.

Akordioan, laguntza 
humanitarioko 600 kamioiri 
egunero pasatzen uzteko 
konpromisoa hartu arren, 
gaur egun, 70 eta 85 kamioi 
sartzen ari dira, batez beste.

Osasun- eta saneamendu-
ekipoek funtzionatzeko behar 
dituzten materialen falta eta 
elikagaien eskasia direla eta, 
Zerrenda kolapso egoeran 
dago. Kutsatutako akuiferoak, 
hondakin-uren tratamendurik 
ezak eta zaborrik ez biltzeak, 
intsektuak edo arratoiak 
ugaritzen diren ingurune 
osasungaitza sortzen dute. 
Beherakoak, larruazaleko edo 
arnasketako gaixotasunak gero 
eta gehiago dira.

Israelgo armadak lerro horia 
itsasorantz mugitzen 
jarraitzen du. Gaur egun, 

gazatarrak Zerrendaren 
lurraldearen % 35ean 
kontzentratzen dira. 
Desplazamendu horien 
ondorioz, etxeen % 65 
kanpadendak edo, plastiko, 
txapa edo hondakinen azpiko 
babeslekuak dira.

Israelek Palestinako herria 
suntsitzeko duen planaren 
barruan, Gaza ez ezik, 
Zisjordania ere badago. Hemen 
egoera geroz eta zailagoa da.

Alde batetik, Israelgo 
Gobernua, segurtasun 
arrazoiak argudiatuz edo 
legeak bere interesen arabera 
aldatuz, biztanleria 
palestinarra bere herrixkak 
uztera behartzen ari da.
Bestalde, kolono israeldarren 
erasoak areagotu egin dira. 
Helburua lurrak jabetzea eta 
palestinarrak lekuz aldatzea 
da. Une honetan, oliba uzta 
betean, kolonoek palestinar 

nekazarien aurkako eraso 
bortitzak egiten dituzte, uzta 
biltzea galaraziz. Erasoak 
zigorgabetasun osoz egiten 
dira, Israelgo armadaren 
begiradapean.

Urriak 24, larunbata
Egoera hau salatzeko eta 
palestinar herriari gure 
babesa eta elkartasuna 
adierazteko asmoz, urriaren 
24an "Eutsi Palestina!" 
lelopean  hurrengo egitaraua 
antolatu dugu:
17:00	 Murala.
17:00	 Umeentzako tailerra.
17:30	 Bertsoak (Punttuka 

bertso eskola).
18:00	 Kata-kola.
18:30	 Kontzertuak: Aire Eire 

eta Aidürü.
Arratsalde osoan, taloak. 

Animatu eta hurbildu zaitez!!!!! 
Estatu sionistaren aurrean, 
antolakuntza eta boikota!!!

Larunbat honetan: "Eutsi Palestina"

bdz taldea andoain

postontzia

Kanpainaren edizio berria aurkeztu zuten Plaza Morean. aiurri

Erosketa-bonuen kanpaina 
berria abiarazi dute Andoainen
Urriaren 26an hasita erosi daitezke. Hala, 30 ordaindu 
eta 50 eurorainoko gastua egin ahal izango da

Xabier Lasa andoain
Udazkeneko salerosketa indar-
tzeko asmoz, SALKINek eta 
Andoaingo Udalak kanpaina 
berria martxan dute. Aurreko 
urteetakoa errepikatuz, erosleak 
30 euroko bonua erosi eta An-
doaingo dendetan 50 euroraino-
ko gastua egin ahal izango du. 
Ekimena Andoainen erroldatu-
ta dauden pertsonei zuzenduta 
dago eta, horrexegatik, intere-
satuak Nortasun Agiri Nazio-
nala erakutsi beharko du. He-
rrikide bakoitzak bonu bat es-
kuratu ahal izango du. Bide 
batez, gogoan ez duenarentzat, 
SALKINen egoitza Agustin Lei-
tza kalean dago.

Datak aintzat hartzea beha-
rrezkoa da. Lehenik tiketa es-
kuratu behar du interesatuak 
eta, datorren astean, urriaren 
26tik 30era, SALKINeko egoitzan 
erosketa-bonua erosteko aukera 
izango du.

Behin bonua erosita, erosleak 
abenduaren 20ra bitarte gasta-
tzeko aukera izango du.

Koloretako bonuak, erosketa 
bidezkoa bermatzeko
Ezinezkoa da bonu osoa denda 
bakar batean erabili. Hala, bonu 
bakoitzak 10 euroko 5 txartel 
izango ditu, eta txartel bakoitza 
5 euroko bi zatitan banatuko da. 
Xehetasunak, jarraian:
•	Berdea: janari-dendak eta osta-

laritza.
•	Laranja: jantziak eta bestelakoak. 
•	Urdina: ile-apaindegiak, optikak, 

kirol-dendak, farmaziak…
•	Horia: Komodin gisa, edozein 

establezimendutan erabiltzeko.

"Andoainek merezi du tokiko 
merkataritza indartsu bat, kon-
tsumo arduratsua eta iraunko-
rra sustatuko duena herritarren 
artean", adierazi zuen Andoni 
Alvarez alkateak.

Elkarretaratzea 
Goikoplazan
Egunotan gogorarazi dutenez, 
indarkeria matxistaren ondorioz  
5 hilketa izan dira Euskal Herrian. 
Azkena, Angelun. Hori dela eta 
mobilizazioak deitu dituzte  
Euskal Herrian barrena.  
Horietakoa Andoainen egin zen, 
Andoaingo Mugimendu  
Feministak deituta. Herritar taldea 
aurreko igandean elkartu zen 
Goikoplazan.

aiurri

aiurri

Iraia Sanchez Arregi donostia
Agerraldi bateratua egin zuten 
Amarako Osasun Etxearen au-
rrealdean. Hedabideen aurrean 
"egoera jasanezina" salatu zuten 
Donostialdeko Osasungintza 
Publikoaren Aldeko Herri Pla-
taformak (DOPA) eta Etengabe-
ko Arreta Guneetako (EAG) 
kategoria guztietako langile 
talde batek. Bertan azaldutakoak 
eskualdeari eragiten dio erabat. 
Tartean, Urnietako osasun-zer-
bitzuei eta herritarrei eta baita 
Usurbilgo, Lasarte-Oriako eta 
Hernanikoei ere. 

Pazienteak medikurik ez da-
goen zentro batera iristen dire-
nean, informaziorik gabe aur-
kitzen dira sarritan. Egoera 
horren aurrean, erizainek eta 
zeladoreek egoerari egin behar 
dietela aurre gaineratu dute, 
estresak jota, baliabide nahiko-
rik gabe erantzun bat ematen 
saiatzeko. Hala, langileen artean 
areagotzen ari da "larritasuna, 
ezinegon handia eta beldurra, 
pazienteen segurtasuna arris-

kuan jartzeaz gain, asistentzia-
kalitatea nabarmen kaltetzen" 
dela erantsiz.

Egoera bideratzeko eskaera 
zehatzak plazaratu dituzte; ba-
tetik, oinarrizko arreta eta osa-
sunaren sustapena indartzea 
eskatu dute, eta, horretarako, 
plantilla handitzea, finkatzea, 
lanpostu hutsak betetzea eta 
baliabide diagnostiko zein te-

rapeutikoak gehitzea aldarri-
katu dute. Bestetik, pribatizazio-
prozesua gelditzea galdegin dute, 
osasun publikoaren negozio 
pribatuaren finantzaketarekin 
amaituz eta osasun-zerbitzuen 
kudeaketan erabateko garden-
tasuna eskatuz. Azkenik, zer-
bitzua publikoa, unibertsala eta 
euskalduna izatea aldarrikatu 
dute.

Agerraldia egin zuten Donostian, aurreko astean. aiurri

Osasun etxeetan  
mediku falta salatu dute
Urrian Andoaingo kasua hizpide izan zen Eusko Legebiltzarrean. Aurreko ostiralean, 
bestalde, Beterri-Buruntzako gainerako udalerrietan ere mediku falta dagoela salatu 
du Donostialdeko Osasungintza Publikoaren Aldeko Herri Plataformak

Jon Arrieta Ventoso eta Ronald Hernandez Vega ikasleak, Goikoplazan. aiurri

Hondakin elektronikoen bilketa 
egiten ari dira Goikoplazan
Ostiral eguerdira bitarte postua jarriko dute La Salle 
Berrozpe ikastetxeko ikasleek

Xabier Lasa andoain
Andoaingo La Salle Berrozpe 
ikastetxeko Mantentze-lan Elek-
tronikako Goi-mailako ikasleek 
jarri dute bilketa-mahaia, euren 
irakasleekin batera. Modu ho-
rretan, beste urte batez, EAE 
mailako Asteklima kanpainare-
kin bat egin dute. Eusko Jaur-
laritzako Industria, Trantsizio 
Energetiko eta Jasangarritasun 
Sailak sustatzen duen egitasmoa 
da. Era berean, Andoaingo Uda-
la eta Tolosaldeko Mankomuni-
tatea gertuko erakundeak lan-
kide modura ageri dira ekime-
nean.

Zer utzi litekeen, eta zer ez
Utzi litezkeen objetuekin zerren-
da egin dute Jon Arrieta Ven-
toso eta Ronald Hernandez Vega 
ikasleak ikasleek Aiurri aste-
kariarentzat:
•	Ordenagailuak.
•	Inprimagailuak.
•	Monitoreak.
•	Mugikorrak.
•	Telebistak.
•	Telefono-zentralak.
•	Router-ak.
•	Etxetresna elektriko txikiak.
•	Irratiak.
•	Bideokamerak.
•	Kontsolak.

Utzi ezin direnak:
•	 Hozkailuak.
•	 Garbigailuak.
•	 Sukaldeak.
•	 Ontzi-garbigailua.
•	 Tonnerrak.

Goikoplazan, astelehenetik 
ostiralera, 11:00etatik 13:00etara 
egongo dira ikasle gazteak, he-
rritarrek ekartzen dizkieten 
hondakinak jasotzeko prest.

"Helburua ahalik eta gutxien 
kutsatzea da"
Astelehen goizean herritarren 
aurrean aritu ziren Arrieta eta 
Hernandez ikasleak, Goikopla-
zan jarritako postuan. Egitas-
moaz eta euren lanaz galdetze-
rakoan, honakoa adierazi zioten 
Aiurri astekariari: "Hondakinak 
jaso eta haiei buruz hitz egite-
ko prest egongo gara, aste ho-
netan, Goikoplazan. Piezak eta 
elementu txikiak aztertuko 
ditugu, konpondu daitezkeenak. 
Helburua berrerabiltzea da, 
alegia, gailu hauek konpondu 
eta bigarren bizitza bat ematea. 
Ezin denean ondo birziklatzen 
ahaleginduko gara, gailuen atal 
bakoitza dagokion edukiontzira 
botaz. Helburua natura zaintzea 
eta ahalik eta gutxien kutsatzea 
baita".

Proposamenetako bat da zebrabidea jartzea igogailua eta plazaren artean. aiurri

Hamar aukeren artean hiruren 
aldeko botoa eman daiteke
Aro berrian murgildu da Urnietako Udalak sustatu duen 
aurrekontu irekien partaidetza prozesua

Erredakzioa urnieta
Partaidetza prozesuko bozketa 
fasea hasi berri da. Urnietarrek, 
egunotan, 2027ko Udal aurre-
kontuko 150.000 euroekin zein 
hobekuntza egin erabaki behar-
ko dute. Azaroaren 1a bitarte 
dute horretarako. Parte hartze-
ko hamaika modu daude, Udalak 
aditzera eman duenez: "parte 
hartzeko bide desberdinak es-
kaini dira: kutxak, postontziak, 
webgunea eta app-a. Bestalde, 
urriaren 30ean informazio kar-
pa bat ipiniko da zalantzak iza-
nez gero argitzeko. Goizean 
Etxeberri plazan egongo da eta, 
arratsaldean, San Juan plazan".

Hamar proposamen, hiru aukera
Lehenik eta behin herritarrek 
proposamenak egin zituzten. 
Udal teknikariek haiek aztertu 
eta hamar hobekuntza lehenetsi 
dituzte. Egunotan horien guztien 
artetik urnietar bakoitzak hiru 

aukeratu ditzake. Dena esatera,  
16 urtetik gorako herritarrek 
har dezakete parte. Honatx, ha-
mar proposamenak:.
•	Txoritagain plaza konpontzea, 

bereziki, eserlekuak.
•	Plazido Muxikako estalkia ho-

betzea, euritik babesteko.
•	Azkorteko ermitaren ondoan, 

ahal den punturik altuenean 
iturri bat jarri.

•	Isidro Setien 1eko espaloiak 
eta barandak aldatzea.

•	Topeak jarri kiroldegi pareko 
aparkalekuetan, kotxeak ez 
daitezen espaloian sartu.

•	Urraka auzoko pintura-seina-
leak hobetzea, autok kontrako 
norabidean sartzea saihesteko.

•	Zebrabide bat egin Etenetako 
igogailuaren ondoan Etxeberri 
plazara iristeko.

•	Erratzu industriguneko erre-
pidea asfaltatzea.

•	Ariketa-parkea, Jakutegin.
•	Bizikletak garbitzeko gunea.

aiurri

Azaroaren 11ko grebarekin bat
Pentsio publikoen aurka ari direnak hartu zituzten 
jomugan Andoainen batzartutako pentsiodunek. Ildo 
horretan, urriaren 24an, Madrilen pentsio duinen alde 
deitu duten manifestazioan parte hartzeko deia luzatu 
dute. 

Euskal Herriko Pentsiodunen Mugimenduak, era 
berean, azaroaren 11ko Greba Orokorra babesten du: 
"bat egiten dugu, pentsio duinen eskakizuna gehituz. 
Bi aldarrikapen horiek funtsezkoak dira duintasunez 
bizitzeko”.

Kapsula 
kuantikoa
Zientzian sakontzeko aukera bikaina 
izan da egun hauetan, Andoainen eta 
Urnietan. Kapsula kuantikoa 
izenekoan barrena murgildu ziren 
asteartean eta asteazkenean bi 
udalerrietako ikasleak. Eta, 
arratsaldez, gainera, herritarrei 
zabalik izan da bus ibiltaria. 
Egitasmoa Eusko Jaurlaritzako 
Zientzia, Unibertsitate eta 
Berrikuntza Sailak jarri du martxan.

aiurri

Unanibitik 
gertu, traban

Auto bat trabeska: iazko maiatzeko 
gertaera harrigarria errepikatu da 
Leitzaran bailaran, Unanibia zubia 
eta Txertota baserria lotzen dituen 
basabidean. Galtzada bat igarotzen 
da bertatik baina ez da, inondik 
inora, autoan gora eta behera 
ibiltzeko tokia.

Ulertzea kosta egiten da baina 
horrelakoak gertatzen dira. 
Azkena, aurreko asteburuan. Goitik 
behera abiatu zen gidaria, baina 
ezinezkoa egin zitzaion zubiraino 
iristea. Azken egunetako euriteek, 
gainera, lokatza eragin dute 
basabidean, eta horrek ere zaildu 
zuen egoera. Garabi berezi baten 
edo traktore baten premia beharko 
da autoa toki horretatik ateratzeko.

aiurri

Xabier Lasa andoain
Urnietan, Lekaio kultur etxean, 
urriaren 22an egingo dute, 
18:30etik aurrera. Andoainen, 
berriz, azaroaren 18an izango 
da hitzaldia, Basteron, 19:00eta-
tik aurrera.

Aitor Azurki (Donostia, 1983) 
kazetaria eta Aitzol Arroyo (Hon-

darribia, 1994) historialaria to-
kian-tokira ari dira egokitzen 
beren hitzartzea, eta era horre-
tan, Urnietako saioak, “1936ko 
Gerran Gipuzkoan eta Urnietan 
izandako borrokalari interna-
zionalisten presentzia eta jar-
duna” hartu du izenburutzat. 
Andoaingoak, ostera, “Borroka-

lari internazionalistak Gipuz-
koan, 1936ko gerran: Andoain, 
Estoucha eta Oriako frontea” 
darama hizpidetzat.

2019an hasitako ikerketa luze 
baten ondoren, 180 internazio-
nalista identifikatu eta haien 
gaineko dokumentazio mordoa 
Europako hainbat artxiboetan 

eskuratu ahal izan dituzte Azur-
kik eta Arroyok. Horrenbestez, 
beren bizitokia (Frantzia, Bel-
gika, Txekia, Polonia, Belgika, 
Suitza, Polonia, Austria, Alema-
nia, Ukraina, Kanada, Hungaria, 
Jugoslavia...) utzi eta 1936ko 
udan Gipuzkoara etorrita, Erre-
publikaren aldeko frontean bo-
rrokan jardun zuten lagunen 
oroimena berreskuratu dituzte 
ahanzturatik. 

Faxistek Donostia irailaren 
13an eta Gipuzkoa ia osoa (El-
geta eta Eibarren salbuespenez 
ezik) irailaren amaieran mendean 
hartu zuten arte, Gipuzkoako 
hainbat frontetan faxismoaren 
aurka borrokan aritu ziren in-
ternazionalistak hartu dituzte 
jomugan bi ikerlariek, hain 
zuzen.

Konpromiso handiko 
internazionalistak
“1930eko hamarkadan Europan 
indar betean zegoen faxismo 
hura euskal lurretan geldiaraz-
teko konpromiso irmoa” hartu 
zuten militante ezkertiarrak 
izan zirela aipatu dute.

Internazionalista haien profi-
la zehaztu nahi izan dute, eta 
baita ere, auzitan jarri haiengan 
tarteka proiektatu izan den iru-
dia. “Bildutako dokumentazio 
guztiak argi erakusten du per-
tsona haiek ez zirela, oro har, 
abenturazaleak, esperientzia 
iraultzaileak bizitzeko eta gero 
familiei kontatzeko xedez eto-
rriak, baizik eta askatasunare-
kin, giza eskubideekin eta an-
tifaxismoarekin konprometitu-
tako pertsonak, Europan zabal-
tzen ari zen joera autoritarioa-
rekin kezkatuta eta zetorrenaz 
jabetuta Gipuzkoara bidaiatu 
zutenak estatu-kolpeari aurre 
egiten laguntzeko eta haren 
kontrako borrokari pertsonalki 
lotzeko”.

Bestalde, argi daukate 180 in-
ternazionalista haiek ez zirela 
ezinbestekoak izan Gipuzkoan 
izan ziren borrokaldietan, “bai-
na oso egiteko esanguratsua 
izan zuten. Adibidez, Irungo 
Guduan, metrailadoreen erabi-
leran nabarmendu ziren, baita 
lubakiak era taktika militarrak 
antolatzen ere; hain ausardia, 
prestutasuna eta diziplina ahaz-
tu gabe, jakina”.

Aitortzaren eta memoriaren 
atalean bi arrazoiengatik mere-
zi dutela azpimarratzea uste 
dute Azurkik eta Arroyok, “me-
moria demokratikoari dagokion 

erreparazio sentimentaleko kei-
nu gisa, eta halaber, zorroztasun 
historiografikoak hala eskatzen 
duelako”.

Zorra kitatzeko, liburua
Internazionalista horien izen-
abizenak jasotzen eta beren 
ibilerak kontatzen dituen Eus-
kaldiko Borrokalarietako bat 
naiz liburua kaleratu dute be-
rriki. Obra horrek hutsune me-
morialista bat bete nahi dutela 
adierazi dute bi egileek, eta 
baita ere “pertsona horiekiko 
guztiekiko zor historiko bati” 
erantzun. “Zor hori kitatuta 
geratuko da, partzialki bada ere, 
historiografiaren ikuspegitik 
-gure ahalmenaren neurrian-, 
legezkotasun demokratikoa de-
fendatu zuten protagonista atze-
rritar haien nortasuna eta ekin-
tzak ikertu, identifikatu eta 
sakonduko duen heinean”.

Hainbat atal biltzen ditu libu-
ruak: 1936ko Gerrak Gipuzkoan 
eman zuenaren kontakizuna 
(kolpe militarraren lehen egunak, 
erresistentzia antifaxista...), 
lehenengo internazionalisten 
etorrera eta horiek ibili ziren 
(gudalekuak),  kolpistek Gipuz-
koa okupatu zutenekoa, atzerri-
ko presoak eta trukeak, hiztegi 
biografikoa...

Buruntzaldean ibili zen talde 
belgikarra
Hiztegi biografikoaren atala izan 
daiteke liburuaren ekarpenik 
deigarriena, bertan zerrendatzen 
baitituzte 180 internazionalisten 
izen-abizenak, jatorria, argazkiak 
eta datu biografikoak.

Horien artean, Buruntza men-
diko lubakietan edota Urnieta, 
Oria eta Andoaingo lur-eremue-
tan ibili ziren zenbaitzuen ai-
pamenak topa daitezke: hala 
nola, Deszo Lowinger hungaria-
rra, Joseph Marius Gerain eta 
Raoul Paul Rampelberg belgi-
karrak, Estera Zilberberg Es-
toucha poloniarra... 

Zehazki, Oriako frontean, Bu-
runtzako lubakietan ibili ziren 
internazionalistak ere identifi-
katu dituzte, metrailadorea ondo 
erabiltzen zekiten belgikarrak, 
gehienak: Marcel Louis Ongena, 

Aitzol Arroyo eta Aitor Azurkik agitan jarri dituzte Gipuzkoan ibilitako internazionalistak. Aiurri

Internazionalisten 
arrastoa 
Urnietan, 
1936ko Gerran
Aitor Azurkik eta Aitzol Arroyok 1936ko Gerran Gipuzkoan eta Buruntzaldean izan 
ziren borrokalari internazionalisten gaineko hitzaldi bana emango dute Urnietan eta 
Andoainen

Oriako frontean, 
Buruntzako 
lubakietan  
ibili ziren 
internazionalistak

Belgikarrak (tartean Estoucha) beste kide batzuekin, Donostiako kaiaren sarreran, 1936ko abuztuan. Jankew Winterren artxiboa

1936ko irail-urrian faxista kolpezaleek Hernanin erail eta lurperatu 
zituzten 200 abertzale eta ezkertiarrak omendu zituzten hilerrian 
bertan, joan den igandean. Xabier Lertxundi Hernaniko alkateak 
eta Urko Apaolaza historialariak hartu zuten hitza, eta bertaratu 
ziren udal ordezkariek eta biktimen familiarrek lore eskaintza egin 
zuten argi-horma eskulturan.

Apaolazak erailketen testuinguru historikoa azaldu zuen, eta 
Lertxundik bertaratu ziren senideei eskerrak eman zizkien haiei 
esker mantendu delako bizirik eraildakoen oroimena. Memoria 
lanekin jarraitzearen premia azpimarratu zuen, ez ditzagun ahaztu 
biktimak, eta aldi berean, aurre egin diezaiegun gertakizun haiek 
miresmenez ikusten dituztenei. 

Ekitaldiko argazkiak eta bideoak: Aiurri.eus-en.

Ekitaldi instituzionala, Hernanin

Lertxundi, Hernaniko alkatea. aiurri

Segurado, Urnietako alkatea, Hernaniko lore-eskaintzan. aiurri

Etienne Doninique Janssens, 
Joseph Marius Gerain, Louis 
Jean Deswaine, Jean Deschamps 
eta Verneirt Aime belgikarrak 
eta Renato Blanco italiarra.

Estoucha, emakume bakarra
Identifikatu dituzten 180 inter-
nazionalistetatik, Estera Zilber-
berg Estoucha da emakume 
bakarra. Harengan begiak jarri 
dituzte bereziki Azurkik eta 
Arroyok, aparteko biografia 
(pelikula baterako egokia) duen 
internazionalista den heinean. 

1912an Kalizsen (Polonia) jaio 
zen. 1934an medikuntza ikaske-
tak egiten ari zela Belgikako 
Alderdi Komunistan afiliatu zen, 
eta 1936ko abuztuaren 8an, hain-
bat botika hartu, eta Abram 
Gostinsky boluntarioekin eta 
metrailadoreak erabiltzen adi-
tuak ziren beste zortzi bolunta-
rio belgikarrekin batera, Euskal 
Herrira abiatu zen. Abuztuaren 
12tik aurrera lan sanitarioetan 
jardun zuen Gipuzkoan; Irun, 
Donostia, Andoain, Urnieta As-
tigarraga, Zumaia, Zumarraga 
eta Azkoitiko fronteetatik igaro 

zen irailaren amaiera bitartean, 
miliziano komunistekin batera. 
Noizbait, egoerak behartuta, 
metrailadorea eskuetan zuela 
ere aritu zela ziurtatu ahal izan 
dute Aitor Azurkik eta Aitzol 
Arroyok.

Estoucha Buruntzaldean ibili 
izanaren froga grafikoa topatu 
dute bi ikerlariek; hain zuzen, 
Fronte Popular egunkariaren 
1936ko abuztuaren 16ko zenba-
kian, argazki batean, Andoain-
go Goikoplazan ageri da Es-
toucha, Abram Gostynski eta 
beste bi belgikarrekin. 

Araba eta Bizkaiko fronteetan 
baso batean zauritu egin zuten, 
borrokalari bat artatzen ari zela. 
1937ko otsailean, Bilboko Muje-
res aldizkarian kazetari bezala 
ere aritu zen.

Iparraldeko frontea hautsi 
ostean, errepublikanoekin ja-
rraitu zuen, hainbat gatazka 
guneetan. Gerrak aurrera egin 
ahala, erizain, kazetari eta itzul-
tzaile lanetan jardun zuen, eta 
1939ko otsailean, muga zehar-
katu, eta bat egin zuen nazien 
aurkako erresistentziarekin. 
Naziek atxilotu, torturatu eta 
Frantziako, Belgikako eta Ale-
maniako espetxeetan gatibu 
eduki zuten, arik eta 1944an 
Ravensbrück eta Mauthausen 
kontzentrazio-esparruetara de-
portatu zuten arte. 1945ean aske 
geratu zen, eta Parisko auzo 
batean mediku gisa aritu zen 
50eko hamarkadan. 1994an hil 
zen.

Estoucharen seme Georges 
Waysand idazleak haren biogra-
fia idatzi zuen, XX. mendeko 90. 
hamarkadan, eta frantsesetik 
gaztelaniara itzulita aurkeztu 
zuten Donostian, joan zen irai-
laren 26an, hain zuzen. Alber-
dania euskal argitaletxeak ka-
leratu du liburua, Estoucha 
izenburupean.

identifikatu 
dituztenen artean 
Estera Zilberberg 
Estoucha da 
emakume bakarra

Abuztuaren 12tik 
aurrera Estoucha 
lan sanitarioetan 
jardun zuen 
Gipuzkoan

Artxiboko irudia. aiurri

Artxiboak itxita, 51 urteren ondoren

Hernaniko udal artxiboan topatu duten 1958ko agiri bati esker, 
badakigu herri hartan 200 gipuzkoar erail eta lurperatu 
zituztela 1936ko irail-urrian. Apaolazak eman zituen beste 
makina bat datuen artetik, bat nabarmentzeko bereziki: 
oraindik itxita jarraitzen dute artxibo asko, Guardia Zibilarena 
tartean. Etsigarria eta amorragarria bada hori entzutea, 90 urte 
pasa direlarik kolpe militarretik eta 51 urte Franco hil zenetik. 
50 urte askatasunean bizi garela aldarrikatu zigun iaz, Estatuan 
izan den inoizko gobernurik progresistenak...

nire ustez

Xabier lasa Andoain

Iraia Sanchez Arregi urnieta
Jada sei urteko ibilbidea du Gau 
Beltzak Urnietan. Zer nolako bila-
kaera izan du ospakizunak?
Gu hasi ginenean oso leku gu-
txitan ospatzen zen Gau Beltza, 
eta gure helburua zen gure ikas-
leen artean bertako ohitura 
txertatzea. Lehen edizioa egin 
genuen Urnietako plazan eta 
festa txiki bat izan zen. Oso 
erantzun positiboa jaso genuen 
eta zerbait handiagoa prestatzen 
hasi ginen. Plazan bakarrik izan 
beharrean, San Juan plazatik 
Etxeberri plazara kalejira bat 
antolatu genuen. Ikasleen parte-
hartzea ere handituz joan da, 
eta oraintxe bertan Urnietan 
errotuta dagoen festa bat da. 
Aipatu izan duzue helburu nagusia 
dela Gau Beltza bera eta euskara-
ren erabilera errotzea herrian. Urte 
hauetako esperientzia ikusita, zein 
neurritan lortu da hori?

Kulturalki kontzientzia bat har-
tzen duzunean iruditzen zaigu 
horrek ere hizkuntza aldetik 
bilakaera bat ekar dezakeela. 
Inurri lana da urtez urte egiten 
ari garena. 
Urnietako kaleak jai giroan murgil-
duko dira urriaren 31n, Etxeberri 
plazatik abiatuta San Juan plazara 
bidean. Zer ezaugarri eta ekintza 
nagusi izango ditu aurtengo ibilbi-
deak?
Geldiunerik gabeko kalejira bat 
izango da aurtengoa. Asmoa da 
kalean gauden guztiok batera 
kalejiran murgiltzea. Behin San 
Juan plazara iritsita, dantza 
emanaldian eta suaren erritua-
lean berrikuntzak txertatuko 
ditugu. 
Beldurraren tunela, danbor-joleak, 
dantzak, ipuin-kontaketa, txoko-
latada, gaztain-jatea... Nola egitu-
ratzen da halako egitarau zabala 
eta zein da ikastetxearen zein he-
rritarren inplikazioa?
Guretzako hezkuntza-komuni-
tate eta hezitzaile bezala, oso 
garrantzitsua da herritarrentzat 
izango den festa hau antolatzea, 
eta baita festa horretan egon 
ezin dutenak kontuan hartzeko 
kontzientzia zabaltzea ere. Adi-
bidez, aiton-amonengandik jaso 
dugun festa bat da eta ideia 
horretatik abiatuta hasi ginen 
Urnietako Eguneko Zentrokoei 
keinu bat egiten. Iaz beste urrats 
handi bat eman genuen Donos-
tia Ospitalean beldurraren ibil-
bidea eta kalejira egiteko bai-
mena eskatuz. Oniritzia jaso 
genuen eta hura oso esperientzia 
positiboa izan zen. Bertakoentzat 
eta baita gure ikasleentzat ere. 
Aurten, bi irteera horiez gain, 
Hernaniko zahar egoitzara hur-
bilduko gara. 

DBHko ikasleak, irakasleak eta 
gurasoak zaudete antolakuntzan 
buru-belarri. Nola jaso dute gazteek 
tradizioa berreskuratzeko eta jai 
hau prestatzeko erronka?
Lehenengo urteetan zailagoa 
zen, festa berria zen eta lan 
handiagoa zen. Orain ibilbide 
bat badaukagu eta festa honen 
berri badagoenez, naturalagoa 
da dena. Gelako edo ikastetxe-
ko edukien barruan txertatzen 
dugu LH osoan eta DBH 1-2 
mailatan. Gainerako guztiek 
boluntario gisa hartzen dute 
parte. Boluntario horien pre-
sentzia oso handia izango da 
aurten. Ikasle handiagoak eta 
gurasoak boluntario lanetan 
aritzen dira, hainbat lanetan: 
desfilean parte hartzen, maki-
latzen, batukadan... Irakasleon 
presentzia koordinatzeko lane-
tarako izaten da. Denen lagun-
tza ezinbestekoa da. Izan ere, 
aurten, desfilean 200 ikasle ir-
tengo dira. Eta horiez gain, ondo 
pasa asmoz hurbiltzen diren 
gainerako herrikideak.
Azken momentuan jantzia presta-
tzen ari denarentzat, zer gomendio 
emango zenuke etxean ditugun 
arropa zaharrak edo elementu 
xumeak hartu eta Gau Beltzaz go-
zatzeko?
Batzuentzat hori da gairik kon-
plexuena. Eta guretzat, berriz, 
sinpleena. Etxean eduki deza-
kegun edozein arropa erabil 
daiteke. Alkandora laukidun 
bat gainetik eta behetik artzain-
andre gona bat, maoizko galtzak, 
galtza bakeroak, lastozko txa-
pela… Posible balitz, aproposa 
litzateke aurpegia maindire 
batekin estaltzea. Gau Beltzaren 
identitateari eutsi nahi diogu, 
ahal dela. 

"Gau Beltzaren 
identitateari 
eutsi nahi diogu"
nerea lizartza urnietako gau beltzaren antolatzaile taldEkoa
Urriaren 31n Gau Beltzaren seigarren edizioa antolatuko du Magale-Salestar 
ikastetxeak. Denbora daramate prestakuntza-lanetan

Entseguetan ari dira aste hauetan. aiurri Perkusioa, dantza eta mozorroak izango dira aurtengo kalejiraren osagai nagusiak. aiurri

Nerea Lizartza. aiurri

Erredakzioa andoain
Euskal Herrian barrena ekoizten 
diren ardo, gazta eta bestelako 
jakiak dastatzeko eta erosteko 
aukera izango da Andoaingo 
Goikoplazan, datorren azaroaren 
14an. Goizeko 11:00tan irekiko 
dituzte ateak eta egun osoko 
plana aurreikusi dute antola-
tzaileek: azoka, bazkaria, bingo 
musikatua, erromeria, toka txa-
pelketa... euskal giroko ospaki-
zuna iristear da, beraz, Andoai-
nera.

Gastronomia eta artisautza 
azokaren xehetasun guztiak lo-
tzen dihardu, asteotan, Larra-
mendi Bazkunak. 

Azaroak 14, larunbata
11:00-14:00 Azoka berezia.
11:30-13:30 Puzzle lehiaketa.
14:30 Bazkaria. Tiketak aldez 

aurretik erosi beharko dira.
16:30 Toka txapelketa.
17:00 Yogurinha Borovarekin 

bingo musikatua.
18:30 Auskalo erromeria taldea.

Azoka berezia 
Andoainen, 
azaroaren 
14an
Manuel Larramendi Kultur 
Bazkunak antolatuko du 
Goikoplazan, hirugarren 
urtez jarraian

Urteroko ohiturari jarraipena 
emanez, Andoaingo Kale Nagu-
siko elkarte ezagunak bertso-
afaria iragarri du. Aurten aben-
duaren 4an izango da, ostirala-
rekin. Sebastian Lizasorekin 
batera kantuan ariko da Maialen 
Arzallus. Elkarteak zabaldu duen 
afitxan menuaren berri eman 
du: urdaiazpikoa, otarrainskak, 
txorixoa sagardotan, bakailao 
tortilla, karrillerak, postrea, 
edariak, kafea eta kopa. 20:30etan 
jarri dute hitzordua. Prezioa, 
berriz, 40 eurokoa izango da. 
Izen-ematea dagoeneko zabalik 
dago:
•	E-posta: santakrutz@gmail.com.
•	Telefonoa: 609 630 876.

Santa Krutz Peñako 
bertso-afaria, 
abenduaren 4an

Gonzalezen 
artelanak
“Europa. Modernitatearen 
amaiera” erakusketa zabalik egon 
da egunotan, Hernaniko Biteri 
kultur etxean. Iosu Gonzalez 
Tordesillasen (Valladolid) jaio zen 
1950an, eta sei urte zituela 
familiarekin Andoainera etorri zen 
bizitzera. Bertan hezi eta hazi zen 
18 urte bete zituen arte. Lasarte-
Orian egin zituen urte batzuk eta, 
egun, Hernanin bizi da. Hiru 
udalerri horietan bizi esperientzia 
sakonak bizi izan dituela eta, 
eskultura bana sortu du udalerrien 
izenarekin. Globalizazioak, 
kapitalismoak eta AEBetako eragin 
kulturalak markatutako aro 
historiko eta sozial baten amaierari 
buruz hausnartzen jarri nahi izan 
du bisitaria.

aiurri

Jon Ander Ubeda andoain
Larunbatarekin bat egingo du 
aurtengo Gau Beltzak. Bazka-
lostean, beraz, haur ugari mo-
zorrotuta ikusiko ditugu An-
doaingo kaleetan. Asteburuare-
kinbat egiten duela aintzat 
hartuta, antolakuntzak egitaraua 
zabaltzea erabaki du. Hala, goi-
zago abiatuko dira ospakizunak. 
Eta, era berean, beranduago 
amaituko da festa.

Arratsaldeko 17:00etan hasita, 
Ludotekak eta Gazte Lokalak 
ekitaldi sorta egingo du Goiko-
plazan: Jokoak, Gau Beltzeko 
maskarak sortzeko tailerra, 
aurpegi-margoketa, kalabazen 
apainketa... hasiera polita eman-
go diote haurrek eta gazteek. 
Eta, segidan, aurreko urteetako 
egitaraua martxan jarriko da. 
Hots, txokolate beroa, Beldurra-
ren pasabidea, txalaparta-saioa, 
antzezlana eta Urkikoen dantza 
emanaldia, Akerrak Okerrak 
kalejira, talo-jatea, zuzeneko 
musika...

Zutik elektrotxaranga
Gaueko 21:30etan hasita, kalez 
kale eta plazaz plaza, gaua gi-
rotzen ariko da Zutik elektro-
txaranga. Etxeberrieta plazan 
hasi eta herrigunean barrena 
zabalduko dute musika.

Aurpegi margoketa, Ludoteka eta Gazte Lokalaren eskutik, arratsaldean hasita. geuria

Arratsaldean hasi,  
eta gauerdian amaitu
Andoaingo Gau Beltzaren ordutegia nabarmen zabalduko da aurten, bereziki, 
larunbata dela aintzat hartuta. Ohi baino lehenago abiatuko da egitaraua, haur 
jolasekin. Eta gauerdi aldera amaituko da elektrotxarangaren doinuekin

ordutegia 
nabarmen 
zabalduko da 
aurtengo  
gau beltzan

JANA
Txokolatea
Goikoplazan ehunka 
lagunentzat txokolatea 
prestatuko du Batzokiak.

Gaztainak
Irunberrin jarriko duten 
Beldurraren pasabidetik 
igarotzen direnentzat saria 
izango da: gaztain-erreak.

Taloa
Etxeberrieta plazan, 5 
euroko prezioan, talo 
goxoa dastatzeko aukera 
izango da. Keinun eta 
Urratsen salgai daude 
txartelak.

mozorroa
Lehiaketa
Lehen aldiz antolatu da. 
Banaka, binaka, taldeka 
mozorrotzeko aukera dago. 
Haur eta gazteen eta 
helduen mailakoa izango 
da lehiaketa. 17:30etan 
hasiko da izen-ematea 
Goikoplazan bertan.

Ikuskizunak
"Akerrak Okerrak" kalejira, 
dantza, antzerkia, musika...

Andoaingo 
Gau Beltza, 
martxan



Erredakzioa URNIETa
Antzerki amateurraren astebu-
ruaren atarian gaude. Larunba-
tean arte eszenikoen lehiaketa-
ren finala da baina, bezperan 
eta biharamunean, antzezlan 
bana iragarrita dago.

Ostiralean, "Gure kontuk" ize-
nekoa. Txalo Talo konpainiak 
Kepa Errasti sortzailearen an-
tzezlana egokitu du. Sinopsia: 
ikuskizun berria estreinatzeko 
ordua iritsi da.Estreinaldia da-
tor eta ez dago gidoirik… Barruan 
mezu misteriotsu bat duen kaxa 
bat besterik ez.

Igandean, "Tierra". Bi ataletan 
banatutako antzezlana taulara-
tuko du Anabasa taldeak.

Bi saioak 19:00tan izango Sa-
roren.

Antzezlan 
amateur 
bikoitza, 
Urnietan
Ostiraletik igandera, 
emanaldi bana,  
Sarobe Arte Eszenikoen 
Gunean

Zuzenean aritu zen seikotea. aiurri Lurdes Ubillos eta Belen Ugartemendia, antolatzaileak. aiurri

Xabier Lasa andoain
Udazken beteko lehen egunean 
–esan nahi baita euriak eta giro 
narratsak agerpena egin zutela–, 
dozenaka lagun dantzan aritze-
ko prest hurbildu ziren Onda-
rreta ikastetxeko jolastoki esta-
lira. Nagiak alde batera utzi eta 
gogotsu aritu ziren. Ez ziren 
gutxi izan, gainera, eta ziur  
gaude erantzun bikainak anto-
latzaileei ekimenarekin jarrai-

tzeko indarra emango diela 
etorkizunean. Dena esatera, 
Oinkada musika taldeak mai-
suki gidatu zuen arratsaldea.

"Adin guztietako jendea elkartu 
nahi dugu"
Lurdes Ubillos eta Belen Ugar-
temendia izan ziren aurreko 
larunbateko ospakizunaren an-
tolatzaileak. Santakrutzetan, 
Gabonetan... plaza dantzak egiten 

dira Andoainen baina berezia 
izan da larunbatekoa eta anto-
latutakoaren xehetasunak ema-
tea eskatu genien. Honatx, On-
darreta ikastetxeko jolastoki 
estalian bertan egindako adie-
razpenak: "Duela bi urte edo ekin 
genion plaza dantzak sustatzea-
ri. Hernanin ikusten genuen 
jende asko biltzen zela eta An-
doainen dantzari herria izanik, 
zergatik ez? Zaila ikusten genuen 

baina Udalak izugarri erraztu 
digu antolaketa lan guztia. Oz-
toporik ez, eta laguntza osoa 
eman digute. Euri eguna da gaur-
koa baina dantzari asko ikusten 
dugu hemen. Gaurkoa izango da 
lehen saioa eta honi jarraipena 
eman nahiko genioke. Hori da 
gure asmoa. Andoaindarrak, 
amasarrak, zizurkildarrak hur-
bildu zaizkigu gaurkoan. Adin 
guztietako jendea elkartu nahi 
dugu, garai batean bezala. Hori 
lortu nahiko genuke, herria dan-
tzan jartzea".

Hitzorduak hartu zuen tamai-
na Aiurri.eus gunean jasota 
dago, argazkiz eta bideoz.

Lagun ugari elkartu zen dantzan aritzeko aurreko larunbat arratsaldean. aiurri

Lagun ugari Ondarretan,  
plaza dantzak erakarrita
Oinkada musika taldeak girotuta, aurreko larunbatean, dantza betean aritu zen 
dozenaka lagun. Andoaindarrak eta inguruko herrietako dantzazaleak elkartu ziren, 
euritik salbu, Ondarreta ikastetxeko jolastoki estalian

"gaurko 
emanaldiari 
jarraipena eman 
nahiko genioke 
etorkizunean"

Karena musika taldea. 

Bastero Kafe zikloaren baitan, 
Karena musika taldea kultur-
guneko ekitaldi aretoan ariko 
da zuzenean. "Loak irauteko" 
diskoko kantuak joko dituzte 
bertan. Partaideak:
•	Ahotsak: Irati Gardoki eta 

Irati Jauregi.
•	Bateria: Xabier Elizegi.
•	Baxua: Andoni Zabalo.
•	Gitarra akustikoa: Irati 

Gardoki.
•	Gitarra elektrikoa: Rubén Ca-

ballero.
•	Teklatua: Beñat Kamio.

Karena musika taldea 
urriaren 30ean ariko 
da Andoainen



¿FUMAS?
Komedia beltza. Kaia 
Produkzioak. Obraren 
Egilea: Ander Lacalle. 
Antzezleak: Omar Somai 
eta Amaia Quiroga.

KONPLIZEAK
Antzerkia. Txalo-Talo 
taldea. Taldea Berrobin 
sortu zen, Ester Povedaren 
eskutik. Antzezleak: Ana 
Goñi, Aloña Izagirre, 
Ohiane Vergara, Ester 
Poveda eta Mikel Agirretxe.

El SHOW DEBE 
CONTINUAR
Bakarrizketa. Egilea eta 
antzezlea Adrian Cumbres 
urnietarra da. Madrilgo 
Nebrija Unibertsitateko 
ikaslea.

FEDEGABEKO ODOLKIA
Komedia beltza.  
Egilea: Ander Lacalle. 
Antzezleak: Ander Lacalle 
eta Omar Somai. 
Zuzendaria: Kepa Errasti.

TINDER SORPRESA
Bakarrizketa. Egilea: Aitor 
Navarro. Zuzendaria: Laura 
Muñoz.

PERSONAL KONTXIS 
Antzezlana. Komedia. 
Donostiako Kuasi  
Modu Elkartea.  
Egilea: Maite Saenz. 
Antzezleak: Ainhoa Martin 
eta Maite Saenz. 
Zuzendaria: Lurdes 
Villagran.

Sei finalista

Iraia Sanchez Arregi urnieta
Zurriburri antzerki taldeak, 
Urnietako Udalaren laguntzare-
kin, Urnietako 1. formatu txiki-
ko arte eszenikoen lehiaketa 
antolatu du. Eta dagoeneko 
iragarri dituzte finalera iritsi 
diren proposamenak: Fumas?, 
Konplizeak, El Show Debe Con-
tinuar, Fedegabeko Odolkia, 
Tinder Sorpresa eta Personal 
Kontxis lanen artean aterako da 
irabazlea. Lehiaketaren helburua 
antzerkia sustatzea da, baina ez 
hori bakarrik: dantza, zirkua 
eta bestelako diziplina eszenikoak 

ere bildu nahi ditu. Mikel Agi-
rregomezkorta da lehiaketaren 
arduraduna. Aiurrin ekainean 
argitaratutako elkarrizketan 
azaldu zuenez, antzeko ekimenak 
Urnietara ekartzeko asmoz sor-
tu dute. Bereziki hasiberriei eta 
hain ezagunak ez diren taldeei 
aukera eman nahi diete, sor-
kuntza eszenikoa sustatzeko eta 
publikoari proposamen berriak 
ezagutarazteko. Lehiaketa ho-
netan lanen iraupena 15 minu-
tukoa da gehienez eta parte-
hartzaileak bakarka, binaka edo 
taldeka aurkez daitezke.

Arte eszenikoen lehiaketa finalera 
iritsi da. Orain artekoaz zer moduz-
ko balantzea egiten duzu?
Oraindik finala falta da, baina 
oso pozik gaude erantzunarekin. 
Taldeen aldetik eta baita ikus-
legoaren aldetik ere. Guztira 15 
talde izan dira parte-hartu du-
tenak. Aurreneko sailkapena 
izan zen jendetsuena hemengo 
bi taldek parte-hartzen zutelako. 
Bigarrenean gutxiago, baina 
kontuan izanda Xoxokako festak 
zirela, eta, gainera, zubia zela, 
pozik geratu ginen. Hirugarre-
nean ere oso gustura egon ginen. 

Parte-hartzaileetan jende gaz-
tea dago, eta hain gaztea ez dena 
ere bai. Gehienak Donostialde-
koak izan dira, beste talde bat 
Berrobikoa da, eta horiek, gai-
nera, finalera sailkatu dira.
Uste baino artista gehiago dago 
bidea egin nahian?
Bai. Gure helburuetako bat tal-
de edo artista ezezagun horiek 
ezagutaraztea da. Eta konturatzen 
zara amateur gisa jende asko 
dabilela.
Zer da onerako harritu zaituena 
lehiaketa honetan?
Lehen saiora udal ordezkari 
asko etorri zen. Bestela, jendea-
ren erantzunak harritu nau, 
esperotakoa baino handiagoa 
izan baita.
Lan handia izan da hau guztia an-
tolatzea? 
Egia esan, bai: lan handia izan 
dugu. Gauza asko hartu behar 
baitira kontuan. Aste batetik 
bestera aurkezleak zein izango 
diren lotu behar da, aurkezpe-
netarako gidoi bat prestatu behar 
da, logistika zaindu… Sailkape-
nak Lekaio kultur etxean izan 
dira, eta, ondorioz, gela molda-
tu egin behar izan dugu. Beraz, 
lan handia izan da eta ez gara 
hainbeste hori guztia antolatze-
ko.
Segidarik izango al du lehiaketak?
Espero dugu baietz. Proiektua 
Udalari aurkeztu nionean ho-
rretan geratu ginen, ea aurten 
zer-nolako erantzuna izaten zuen. 
Esperantza dugu jarraipena 
izango duela, nahiz eta batzue-
tan damutu garen hartu dugun 
lan-karga guztiagatik.
Finalaren atarian zer aurreratu ze-
nezake?
Finalera sei talde iritsi dira. Ez 
dakit zenbat denbora iraungo 
duen, baina sorpresatxoren bat 
egongo da. Hala eta guztiz ere, 
nahiago dut jendea hurbiltzea 
eta bere begiekin ikus dezala. 
Bestalde, aurreratu dezaket tar-
tean atsedenaldi bat egingo du-
gula. Hala, finala bi zatitan 
egingo dugu: aurrenekoan hiru 
talde eta, bigarrenean, beste 
hiru. Nahiz eta denboraz luzea-
goa egin, azkenerako arinagoa 
izango da.

Mikel Agorregomezkorta, Sarobe Arte Eszenikoen kanpoaldean. aiurri

"talde edo artista 
BERRI horiek 
ezagutaraztea DA 
LEHIAKETA HONEN 
HELBURUETAKO BAT"

"Esperotakoa 
baino ikusle 
kopuru handiagoa 
hurbildu zaigu"
mikel agirregomezkorta arte eszenikoen lehiaketako antolatzailea
Formatu txikiko lehiaketaren irabazlea argitzeko garaia iritsi da. Kanporaketa saioak 
Lekaion egin ostean, finala Saroben izango da larunbat honetan, 19:00etan hasita

Xabier Lasa Andoain
Arte martzialen lehiaketen mun-
duan oihartzun handia izan du 
gazte andoaindarrak eskuratu 
berri duen garaipenak. Urriaren 
10ean Bartzelonatik gertu dagoen 
Gavá herrian Team Calvet gim-
nasioak antolatu zuen arte mar-
tzialen kirol ekitaldian izan zen 
hori. 32 borrokaldi ikusi ahal 
izan zituzten kiroldegia lepo 
jarri zuten 2.000 ikusleek. Tartean 
Kataluniako eta Espainiako txa-
pelketak jokatu ziren arren, 
Riad Mouaffaqek eta Antonio 
Campoyk egin zuten borrokaldiak 
eragin zuen ikusminik handie-
na. Ez alferrik, gaueko azken 
borrokaldi gisa ipini zuten kar-
teldegian. 

2025eko otsailean profesiona-
len mailarako jausia egin zuenez 
geroztik, Gavakoa da Mouaffaqek 
lortu duen garaipenik entzute-
tsuena.

Zenbait arte martzialen (Muay 
Thai, Kick Boxing, Karate, Taek-
wondo...) eta boxeoaren teknikak 
uztartzen dituen diziplina da 
K-1. Ring-era igota, bi aurkariek 
ukabilkadak, ostikadak eta be-
launkadak erabili ditzakete, 
horretarako ezarrita dauden 
arau batzuei jarraiki.
Kontaiguzu nola izan zen borrokal-
dia.
Minutu eta erdi besterik ez zuen 
iraun, egia esan! Kolpe latza 
eman nion aurpegian Campoyi-
ri; sudurra hausteaz gain bekai-

na ere ireki egin nion, eta bo-
rrokaldia eten egin zuen epaileak. 
Mediku bat igo zen ringera, eta 
azterketa egin ostean, borrokal-
dia etetea erabaki zuen epaileak. 
K.O. teknikoarekin lortu nuen 
garaipena.
Egundoko ezustekoa eragingo zuen 
garaipenak ikusleen artean.

Halaxe da. Campoy munduko 
txapelduna da, eta idolotzat dau-
kate Kataluniako zaletu askok. 
Era horretan, txistu ugari entzun 
ziren kiroldegian! Iruditzen zait 
ezusteko etsigarria batez ere 
jasan zutela ez zutelako espero 
Campoy inork garaitu zezakee-
nik, eta gutxiago ezezagun batek. 

Bestalde, Marokoko banderaz 
gain ikurriña daukan kirol-jer-
tsearekin ringera igo izana ere 
ez zen izan ikusle batzuen go-
gokoa nonbait, eta horrek ere 
gehituko zuen haserrea. “Txis-
tua egingo dizute kirol-jertse 
horrekin azaltzen bazara, iku-
rriñagatik” ohartarazi zidan 
borrokaldiaren aurretik, publi-
koaren profila ezagutzen duen 
batek. Ez nion kasu askorik 
egin, baina arrazoia zeukala 
esango nuke. 
Nola iritsi zitzaizun munduko txa-
peldunaren aurka jokatzeko aukera?
Ikusten denez, egun, ez da ba-
tere erraza Campoyri aurkaririk 
topatzea K-1eko modalitatean, 
beti irabaztera ohitu baita. Gau-
zak horrela, arrazoi ugari pila-
tu ziren gure arteko lehia anto-
latzea erraztu zedin: mundu 
horretako borrokaldien antola-
tzaileek “harrapakinak” behar 
dituzte Campoyren aurka egin 
dezaten, hark aktibo jarrai dezan, 
bere jarraitzaileek goza dezaten, 
arte martzialetako modalitate 
konpetitibo horiek zabaldu dai-
tezen, eta zergatik ez aitortu, 
batzuk negozio pixka bat egin 
dezaten. Bada, ni suertatu nin-
tzen “harrapakin” hori. Izan 
ere, deseatzen egoten bainaiz 
gogokoa dudan kirola praktika-
tzeko, eta edonori aurre egiteko, 
are gehiago munduko txapeldu-
na bada. Gogor ari naiz presta-
tzen Donostiako Kuraia Kick-
Boxing Eskolan eta Bilboko 
Elite Sport gimnasioan, fisikoko 
zein teknikoki, eta Bilbokoa 

zuzentzen duen Jose Luis Ida-
rraga Jositok tentatu ninduen 
Campoyren aurka lehiatzeko. 
Berak prestatuko ninduela agin-
du zidan, sinetsita zegoelako 
irabazteko aukerak banituela. 
Horrela, bikain asko prestatu 
nau, eta aparte, kilo ugari ere 
galdu behar izan ditut. 
Azalduko al zeigune nola izan den 
argaltzearen kontu hori?
67 kiloko mailan da Campoy 
munduko txapeldun, eta bera-
rekin lehiatzeko pare bat astetan 
13 kilo galdu kendu behar izan 
ditut gorputzetik. Autokontrol 
handiarekin lortu dut helburu 
hori, inoren laguntzarik gabe. 
Aitortzen dut ez dela oso sanoa 
hain denbora gutxian egitea 
erregimen hori, eta ondorio txi-
ki bat jasan dut, pankrea eta 
gibelaren artean odola sortu 
zait; pastilla diuretikoak hartzen 
ari naiz odol hori kanporatzeko, 
medikuak errezatuta. Aurre 
begira, dietista profesionalen 
esku jartzeko asmoa daukat.
Etorkizuna, nola ikusten duzu?
Prestaketa gogorrarekin jarrai-
tzeko asmoa daukat, 67 kiloko 
kategorian lehiatzen segitzeko. 
Kataluniako garaipenak sona 
pixka bat emango zidala iruditzen 
zait, eta espero dut borrokaldi 
gehiago izatea eskura aurreran-
tzean, bai lehiaketa ofizialetan 
eta baita Kataluniakoaren an-
tzeko erakustaldietan. Izugarri 
gustatzen zait kirol hau, eta 
psikologikoki eta fisikoki prest 
nago egin behar diren sakrifi-
zioak egiteko.

Mouaffaq pozik dago Katalunian lortutako garaipenarekin. Aiurri

Campoy, epaileak KO-a adierazi aurretik. FECARk, Noelia Navarro

"Ez zuten 
espero munduko 
txapelduna garai 
nezakeenik"
Riad Moauaffaq Boudali  K-1 modalitateko kirolaria
 kick boxing  Riad Mouaffaq Boudalik K-1 modalitatean munduko txapelduna den 
Antonio Campoy mendean hartu berri du Gava (Katalunia) herrian

Euskaldunako lehen taldea, denboraldi honetan. argindar Julen Pagola, UKEko jokalaria. UKE Aurtengo LABA Gravel lasterketa. aiurri

Gorengo mailako lau taldeak 
zaletuen aurrean ariko dira

Bizikleta proba berria abian 
jarriko da urriaren 31n

 futbola  Gizonezko eta emakumezko jardunaldi berria, 
asteburu honetan: zaletuak hurbiltzeko aukera paregabea

 txirrindularitza  “Leitzaran Divide" izenekoa, Otietako 
Bisitarien Etxetik abiatuko da

Erredakzioa andoain
Andoaingo eta Urnietako lau 
taldeak etxean ariko dira aste-
buru honetan. Seigarren jardu-
naldia izango da gizonezkoentzat 
eta bosgarrena, berriz, emaku-
mezkoentzat. Honatx, Euskal-
duna eta UKE taldeen xeheta-
sunak:

Euskalduna-Lazkao 
larunbatean, 17:45etan
Aurreko asteburuan, Legazpiko 
Irene Paredes futbol zelaian, 
1-1eko emaitza lortu zuen An-
doaingo taldeak Ilintxaren aur-
kako partidan. Gorengo mailako 
2. multzoko 6. jardunaldia Ubi-
tarten jokatuko du Euskaldunak. 
Sailkapenean atzetik datorkion 
Lazkao taldea hurbilduko da 
Andoainera. Garaipenak gares-
ti daude eta, etxeko zaletuen 
babesean, gorantz begira jar 
diezaiokeen aukera parez pare 
du Gaztañagaren taldeak. 

Urnieta-Axular 
igandean, 12:00tan
Gorengo mailako 1. multzoan, 
sailkapenean azken postuan 
dago Axular taldea eta astebu-
ruan Urnietara hurbilduko da.
Urnietak, aurreko asteburuan, 
1-2 irabazi zuen Antiguaren ze-
laian. Bigarren garaipena kate-
tatzeko aukera baliatu nahi dute.

Emakumezkoen futbola
3. multzoan, atsedenaldiaren 
ostean, Urnietak Antigua Lube-
rriren bisitaldia jasoko du etxean. 
Larunbatean izango da, 10:00tan 
hasita. Hiru puntuak lortuz gero 
koska bat egingo dute gorantz.

4. multzoan, Euskaldunak ere 
atsedenaldia izan du. Asteburuan 
Goierri Gorri B taldea hurbil-
duko da Ubitartera. Larunbat 
eguerdian izango da, 12:30ean 
hasita. Lidergotza indartzeko 
aukera berria dute andoainda-
rrek.

Erredakzioa andoain
“Leitzaran Divide abentura-
ibilbide bat da, Leitzaran ibaia-
ren banalerroa zeharkatzen 
duena. Ingurune basatia da 
oraindik ere, Donostiatik gertu 
egon arren. Otietatik (Andoain) 
abiatuta, Leitzaran haranaren 
sarreran, 90 kilometroko ibilbi-
dea eta 3.000 metroko desnibel 
metatua osatu beharko ditugu”. 
Aurkezpen-txartel hori du pro-
bak Rock The Sport webgune 
ezagunean. Bertan egin behar 
da, bestalde, izen-ematea (https://
web.rockthesport.com/es/event/
leitzaran-divide).

Probaren xehetasunak
90 kilometroko eta 3.000 metro-
ko desnibel metatua duen men-
di bizikleta proba antolatu dute. 
Gipuzkoa eta Nafarroako lurre-
tan barrena egingo dute ibilbide 
osoa. Esan gabe doa naturgune 
ederrean igaroko dela ibilbidea.

Norberaren prestakuntza 
proban jarriko duen lasterketa
Badira urteak LABA Gravel 
zeharkaldia egiten dela. Bada, 
joera horren tankerako proba 
dela esango genuke: proba go-
gorra da, zailtasun tekniko na-
barmenekoa, eta partaideek 
erresistentzia fisikoa erakutsi 
beharko dute. Ibilbidean barre-
na, ingurua ezagutzen dutenek 
ondo dakitenez, gailurrak, mui-
noak eta lepoak bata bestearen 
atzetik kateatzen dira.

Antolatzaileek abentura baten 
pare deskribatu dute urriaren 
31rako antolatu duten txirrin-
dularitza-proba: “ekitaldia au-
tosufizientzia-modalitatean 
egingo da; hau da, parte-har-
tzaile bakoitzak bere baliabideak 
eta nabigazioa kudeatu behar-
ko ditu. Hala, mendi-esperien-
tziaz gozatzeko aukera izango 
da, Leitzaran haranaren biho-
tzean”.

Erredakzioa andoain
Urnieta Guria jatetxeak gol ba-
karragatik galdu zuen aurreko 
asteburuan. Tolosa Bk eraman 
zuen garaipena (24-25). Leizara-
nek, bestalde, Hernanin galdu 
zuen (38-32). Asteburuan, Aritz-
batalderen kantxan jokatuko du 
Urnietak. Leizaranek, bere alde-
tik, Munttarpe jasoko du etxean.

Emakumezkoak
Gorengo mailan, Leizaranek 
Txingudiren aurka galdu zuen 
(20-30). 3 jardunalditan partida 
bakarra irabazi eta, bitxia bada 
ere, etxeko biak galdu ditu. As-
teburuan andoaindarrak Egian 
ariko dira.

Asteburuko 
porrotak 
gainditzeko 
gogoz
 eskubaloia  Senior 
mailako hiru taldeak 
garaipenaren bila abiatuko 
dira asteburuan

1. lurraldekoa
eskubaloia

Urnieta KE-Tolosa B 	 24-25
Hernani-Leizaran	 38-32

Sailkapena
	  	P	  J
1	 Soraluze 	 10	 5
6	U rnieta 	 4	 4
9	 Leizaran	 4	 5

asteburuan
13:00	A ritzbatalde-Urnieta / Igandea
15:00	 Leizaran-Munttarpe / Larunbata

SASKIBALOIA

GANBARA. EMAITZAK
Traiñerum SenM–Aloña M.	 66-69
Luberri–Innovachef KadM	 100-26
Plastigaur InfM–Erroibide	 10-60
Plastigaur KadN–Oiarso	 39-30
Zast–Plastigaur KadN	 99-8
Oñati–Plastigaur JunN	 48-63

GANBARA. asteburuan

Innovachef KadM–ATSS 
Larunbata. 09:00, Andoain.

Plastigaur JunN–TAKE 
Larunbata. 10:30, Andoain.
Traiñerum SenM–Easo 
Larunbata. 18:15, Andoain.

ZURRUT. EMAITZAK

Druck Hoops-Zurrut.	 58-60

ZURRUT. ASTEBURUAN

Zurrut–Oiarso 
Larunbata. 20:00, Andoain.

Itxita, larunbat 
arratsaldez
Allurralde igerilekuko  
erabiltzaileek aintzat hartu 
beharreko informazioa: Udaleko 
Kirol Sailak aditzera eman duenez, 
igeriketa txapelketa dago larunbat 
honetan eta hori dela eta, 
igerilekua itxita egongo da 
erabiltzaile guztientzat 
arratsaldeko 14:00etan hasi eta 
iluntzeko 20:00ak arte.

aiurri

GAU BELTZA
andoain Ospakizuna
Gau Beltzaren 5. edizioa bertan da. 
Taloak dagoeneko salgai Keinun eta 
Urratsen.
Urriak 31, larunbata.  
17:00. Hainbat tokitan.

URNIETA Ospakizuna
Salestarrak Magale ikastetxearen 
eskutik.
Urriak 31, larunbata. 18:30. 
Etxeberrieta-San Juan plaza.

aisialdia
andoain Parketarrak
"Parketarrak. Egunik onenak, 
elkarrekin euskaraz jolasean" 
izenburupean. Bi txanda egingo 
dituzte. 3-5 urtekoentzat, 17:15ean 
hasita. Eta, 6-9 urtekoentzat, 
18:15etik aurrera.
Urriak 27. Goikoplaza. 
Urriak 28. Zumea plaza. 

andoain, URNIETA Errigora
Nafarroako produktuak erosteko 
aukera, Errigora.eus webgunean.
Urriaren 22tik aurrera. 

JARDUNALDIA
urnieta Rol jardunaldiak
Habitantes de Insmouth elkartearen 
eskutik.
Urriak 24, larunbata. 
16:30-21:00, Lekaio. 

erakusketa
andoain Margolanak
"Catalogo de ausencias", Jose 
Ignacio Agorretaren erakusketa.
Azken eguna: azaroak 5. 
Bastero Kulturgunea.

solasaldia
andoain Literatur-solasaldia
"Lanbroa" eleberria aztergai izango 
dute solasaldiko partaideek. Pello 
Lizarralde idazlea bertan izango da, 
Ane Mayozek zuzendutako saioan.
Urriak 27, asteartea. 
19:00, Bastero Kulturgunea. 

LEHIAKETA
andoain Argazki-lehiaketa
2027ko Udal egutegia osatzeko 
argazki lehiaketa martxan da. 
Andoain.eus webgunean ikusgai 
daude oinarriak.
Azken eguna: Urriak 31, larunbata. 

musika
andoain Losado, Lepora
Rock doinuak, Gaztetxean.
Urriak 24, larunbata. 21:30. 
Andoaingo Gaztetxea.

andoain Karena
Bastero-Cafe zikloaren baitan, 
Karena musika taldea.
Urriak 30, ostirala. 
21:30, Bastero Kulturgunea.

andoain Don Inorrez
Agorretaren erakusketaren itxiera-
ekitaldia.
Azaroak 5, osteguna. 
20:00, Bastero Kulturgunea.

andoain Hainbat
Ben Yart, Nrea eta Oihane Ulanga 
artistak igoko dira oholtzara.
Azaroak 7, larunbata. 
19:00, Bastero Kulturgunea.

andoain Musika Bandak
Sakanako Haize Berriak Musika 
Banda eta Andoaingo Udal  
Musika Eskolako Banda zuzenean 
ariko dira.
Azaroak 8, igandea. 
12:30, Bastero Kulturgunea.

dantza
andoain "Azala", "Kea"
DAB Dantza Konpainia.
Urriak 23, ostirala. 19:30.  
Bastero Kulturgunea.

deialdiaK
andoain Euskara
Euskara sustatzeko dirulaguntza 
eskaerak aurkezteko epea, zabalik.
Epealdia: Urriak 30. 

astearte eguerdia baino lehen igorri hitzorduak. Tel.: 943 300 732 / andoain@aiurri.eus

HITZORDUAK
 

zinema
andoain

BASTERO

Arriba Tutto
Urriak 24, 
larunbata. 19:30.
Urriak 25, 
igandea. 19:30.
Urriak 26, astl. 
17:00, 19:30.

Mascotas  
al rescate
Urriak 24, 
larunbata. 17:00.
Urriak 25, 
igandea. 17:00.

sinopsiasinopsia

Arriba Tutto
Zuzendaria: Jose Mota. Aktoreak: Jose Mota, Karra Elejalde, Pablo 
Cabello, Olivia Molina, Diego Anido... Herrialdea: Espainia (2026). 
Hizkuntza: Gaztelania. Iraupena: 102 m. Generoa: komedia, 
drama.

Haurtzaroan iltzatutako memoria
1905. Michi zazpi urteko mutikoaren haurtzaro zoriontsua aitaren 
heriotza bortitzarekin amaitzen da bat-batean. Artista ibiltariak 
bizitzako txoko bakoitzean magia eta umorea ikusten irakatsi dio 
haurrari. Urteak igarota, gizon mingotsa, bortitza eta gorrotoak 
jandakoa bihurtu da Michi. Agerpen harrigarri batek eta 
Conchitarekin berriz elkartzeak, bere haurtzaroko maitasuna, 
paradisu galdua eta aitak irakatsi zion mundu-ikuskera urratzaile 
hura berreskuratzen lagunduko dio. Jose Mota, Olivia Molina  
eta Karra Elejalde aktore ezagunak dira protagonista nagusiak.

Txalo Talo konpainia. txalo talo

URNIETA Asteburu betea
"Gure kontuk"
Kepa Errastik idatzitako antzezlana, 
Txalo Talo konpainiaaren eskutik.
Urriak 23, ostirala. 19:00. Sarobe.

Finala
Formatu txikiko arte eszenikoen 
lehiaketa finalera iritsi da. 

Urriak 24, larunbata. 19:00. 
Sarobe.

URNIETA "Tierra"
Cristina Torresek idatzitako 
antzezlana, Anabasa  
Kultur Elkartea talde amateurraren 
eskutik.
Urriak 25, igandea. 19:00. Sarobe.



Aidürü. Aiurri

Aire Eire. Aiurri

Zuzenean, Juanita Alkain plazan
Andoaingo bi musika taldeak larunbat arratsaldean zuzenean ariko dira, 
"Eutsi Palestina!" ekimenaren baitan. Kontzertuak arratsaldeko 18:30ean 
hasiko dira. Ekitaldi gehiago izango da Andoaingo BDZ taldeak antolatuta. 
Aire Eire dira: Aitor Atxega (gitarra, ahotsa), Josu Lekuona (akordeoia), 
Aran Mujika (biolina) eta Xabin Mujika (zeharkako-txirula). Aidürü dira: 
Iñaki Gozalo "Wentxi" (baterijolea), Esti Mujika (teklatuak), Jon Huizi 
(baxua), Larraitz Arriola (kantaria) eta Axi Aranburu (gitarrajolea, kantaria).

Pello Lizarralde idazlea eta Jose Ignacio Agorreta margolaria. aiurri Urnietako elkartea da. innsmouth

Kultur hitzordu-sorta 
Agorretaren margolanen artean
Bastero Kulturguneko erakusketa azken txanpan sartu 
da. Hiru kultur hitzordu iragarrita daude

Erredakzioa andoain
Espazioak, objektuak... elemen-
tu soilak gailentzen dira Ago-
rretaren margolanetan. Zimelduz 
doan garaia da, eta baita memo-
riaz hausnarketa egiteko gon-
bita ere. Irekiera-ekitaldian 
iragarri bezala, erakusketa kul-
tur hitzordekin osatuko da eta 
ekimen horretan Bastero Kul-
turgunea eta Aiurri lankidetzan 
aritu dira.

Imanol Rayo zinema zuzendaria 
"Hil kanpaiak" eta "Iñigo" filmeen 
zuzendaria da. Andoaingo zine 
eta bideo eskolan ikasi zuen eta, 

urriaren 26an, ikasleen aurreko 
solasaldian parte hartuko du 
09:30etan hasita.

Pello Lizarralde idazlea
"Lanbroa" eleberria hizpide izan-
go dute Ane Mayozek zuzentzen 
duen irakurle-taldean. Urriaren 
27an izango da, 19:00etan hasita. 
Bertan izango da, gainera, Pello 
Lizarralde idazlea.

Don Inorrez musika taldea 
Azaroren 5ean, 20:00tan hasita, 
zuzenean ariko da taldea, era-
kusketaren itxierarekin bat 
eginez.

Urnietako Habitantes de Inns-
mouth elkarteak rol eta mahai 
jokoak, erakustaldiak eta bes-
telakoak antolatu ditu. Sarrera 
doakoa izango da eta egitaraua 
asteburu osora luzatuko da.

Urriak 23, ostirala
“Gure kontuk” antzezlana.
19:00, Sarobe. Euskaraz.

Urriak 24, larunbata
Miniatura margoketa lehiaketa. 
10:30-14:00, Lekaio.
Laser-ezpaten borroka erakus-
taldia.
10:30-14:00, P.Muxika plaza.
Rol jokoak.
16:30-21:00, Lekaio.

Urriak 25, igandea
Erdiaroko eskrima erakustaldia.
12:00-14:00, P.Muxika plaza.
Rol jokoak eta mahai jokoak.
16:30-21:00, Lekaio.

Rol jardunaldiak, 
Urnietan, asteburu 
honetan

2 0 2 6
ANDOAIN

Mozorro lehiaketa
Mozorrotu 
zaitez!

Har 
ezazu 
parte! 

Euskal girotik abiatu eta beldurra eragiten duen  
mozorroa sarituko dugu.
Banaka, taldeka… aurkeztu, nahieran, lehiaketara!

Bi maila:
 16 urtetik beherakoak. 
 16 urtetik gorakoak.

Bi sari:
 8 lagunentzat merienda Arrutin. 
 4 lagunentzat otordua Danenan.

Zer egin behar da parte hartzeko?
17:30-18:30 artean Goikoplazara agertu,  
izena eman eta argazkia aterako dizugu.  
Irabazleen berri egunean bertan emango dugu!

Antolatzaileak: Laguntzaileak:



Andoaingo Goikoplazan

11:00-14:00 Azoka berezia. Euskal Herriko ekoizpena: 
ardoa, garagardoa, gazta, olioa, kontserbak…

11:30-13:30 Puzzle lehiaketa 
Izen-ematea aldez aurretik

14:30 Paella bazkaria  
Tiketak salgai 10€an, azaroaren 2tik aurrera 
(aukera beganoa egongo da)

16:30 Toka txapelketa

17:00 Yogurinha Borovarekin bingo musikatua

18:30 Auskalo erromeria taldea

Antolatzailea:

Laguntzailea:

 

ANDOAINGO UDALA

Azaroak 14, larunbata
AZOKA

UDAZKENEKO


